
multis unam infidelitatem recitem, quidam miles tradidit sibi secrete
et bona fide ante civitalem Alexandriam auream imaginem St. Chri-
stophori, timens gravitalem thelonei de tanto auri pondere, et dum
venissemus in domum, noluit militi depositum restituere, nisi daret
sibi quam postulabat pecuniam, et si voluit miles aurum suum re-
habere, opportebat cum majori redimere pretio, quam exposuisset
in theloneo. Sic ergo illi duo Trutschelmanni, Schambeck et
Halliu, de domo exierunt, nos autem ascendimus in coenaculum
pulchrum et paratam mensam reperimus et dominam domus fidelem
Christianam cum omni familia; sicque ad mensam sedimus et
lautum prandium habuimus, vinumque de aureis et argenteis yas-
culis bibimus et bene refecti sumus. Peracto prandio conventionem
fecimus cum domino domus de prelio sibi praestando pro prandiis
et coenis, quamdiu contingeret nos ibi moram trahere, et facta
conventione duxit nos per circuitum domus, quae grandis est et
multorum habitaculorum et dedit nobis dislincta habitacula secun-
dum distinctionem trium societalum peregrinorum.  Quae omnia
ante adventum nostrum fuerant disposita “per militem illum, qui
ante nos de Cairo recesseral, ut dictum est supra fol. 91,
Acceplis habitaculis descendimus in curiam et supellectilem
nostram habitaculis intulimus. Porro in illo labore casu in mortis
periculum incidi, sed Deo protectore illaesus evasi. Steti enim
Juxta sarcinas et res nostrae societalis cogilavi segregare, quia
omnia in confuso simul in uno cumulo jacebant: habebamus aulem
sportam magnam, in qua graviora ulensilia erant, fuitque ifa gravis,
quod non poteram eam levare de terra; apposui  ergo manus ad
sportam eamque de cumulo per terram traxi incuryatus retro-
cedens, et quia gravis erat, violentiam feci el cucurri quantum
poteram refrorsum vadens, nec a tergo videre poteram, quo irem.
Dum autem sic sportam post me traherem, ecce clamor ingens
altollitur et de superioribus domus, ubi stabant et respiciebant,
clamabant: o frater, fuge, fuge; inferiores etiam socii mei super
me clamabant, ut caverem el velociter fugerem. Ad quorum cla-

morem territus suspexi fixo stans gradu, et ingeminabaut clamantes
cum ira ad me, ut fugerem.

Conversus relrospexi et inveni me
stare ad latus saevissimi

: et crudelissimi leopardi alligati calena,
ardentibus oculis et aculissimis unguibus, quo viso repente ab

eo declinavi. Mirabantur autem omnes domestici de insolita bestine

